
Државна комисија за спречување на корупцијата (во натамошниот текст: 

Државната комисија и/или ДКСК) со цел подигање на свеста кај младите за 

важноста од борбата против корупцијата и механизмите кои се на 

располагање, зајакнување на нивните знаења за корупцијата и  судирот на 

интереси, препознавање на формите на корупција и  за важноста од градење 

личен и институционален  интегритет,  на 12 декември 2023 година го 

организираше  својот прв “Отворен ден”. 

По тој повод, во посета на Државната комисија беа 23 ученици од трета година  

од средното училиште на Град Скопје „Орце Николов“. 

 

Настанот имаше интерактивен карактер и на истиот преку разговор учениците 

беа запознаени со поимите на корупција и судир на интереси и нивните 

појавни форми, законските надлежности на ДКСК, нејзината организациска 

поставеност како и нејзините реализирани, тековни и планирани активности 

како и предизвиците со кои се соочува во своето работење. Преку практични 

примери беа запознаени и со поимот на интегритет како и важноста на истиот 

во насока на добро управување на државните институции. 

 

Во текот на настанот, беше спроведена и анонимна анкета, која беше 

разгледана и дискутирана на самиот настан, а чии резултати се прикажани 

подолу. 

Прашање 1. Дали сметате дека корупцијата е распространета во нашето 

опшество? 

Во однос на перцепцијата за распространетоста на корупцијата во 

нашето општество сите сметаат дека корупцијата е распространета во нашето 

опшество. 

 

 

Прашање 2. Дали сметате дека во Вашето училиште постои корупција? 

Според добиените одговори со Да 27,3 % сметаат дека постои корупција 

во училиштето, 63,6 % сметаат дека има корупција но понекогаш, додека само 

9,1 % сметаат дека нема корупција во училиштето. 

 

 

Прашање 3. Дали сметате дека некои од следните акивности опишани 

подолу претставуваат корупција? 

Целата на ова прашање беше да се согледа колку учениците може да 

детектираат облик на корупција од понудените модалитети, односно колку не 

ја препознаваат корупцијата во дадените модалитети. Резултатите се следни: 

1. Професорите прифаќаат подароци од родителите 45,5% 

препознаваат облик на корупција 

2. Професорите користат лични услуги од родителите 54,5% 

3. Родителите фаќаат врски кај професорите 63,6% 

4. Професорот кој предава на училиште инсистира на приватни часови 

по истиот предмет кај него 18,2% 

 

 

 

Прашање 4. Ако си доживеал/а неправда или пак си бил/а сведок на истата, 

каде се чувствуваш сигурен/а да ја пријавиш? 

Во однос на чувството на сигурност за пријавување на доживеана 

неправда или пак бил сведок на истата добиени се следниве резултати: 

0 %  одговориле кај професор, 

8,3% кај педагог/психолог, 

66,7% кај родител или старател, 

0 % кај директор на училиште 

25 %  не сум доживеал/а неправда или неправедност 

0 % во ДКСК. 

Прашање 5. Дали во  Вашите училишни курикулуми постои дел посветен на 

запознавање или изучување на корупцијата и нејзините појавни облици? 

Прашањето е дали постои дел во наставната програма во однос на 

запознавање и изучување на корупцијата и нејзините појавни облици од што 

се добиени одговори дека 18,2 % дека постои дел во кој се изучува 

корупцијата, додека 81,8 % дека не се изучува корупцијата. 

Согласно добиените резултати од анонимниот прашалник и заклучоците од  

одржаниот настан – првиот “Отворен ден”, потребно е да се дадат неколку 

препораки во насока на континуиран процес на антикорупциска едукација: 

 Учениците кои го пополнија анонимниот прашалник се трета година, 

средно образование и поседуваат високо развиено ниво на 

препознавање на облиците на корупција. Воедно, постои и соодветна 

перцепција на учениците за распространетоста на корупцијата на ниво 

на општество, односно, учениците ја имаат големата слика за 

постоењето на корупцијата и нејзините негативни последици. 

 Како појава на која треба да се работи е зголемување на 

информираноста на учениците за тоа како да ја препознаат, како да се 

справат со истата и каде можат да пријават. Важно е зголемување на 

знаењето и за улогата на ДКСК во системот.  

 Уште еднаш, се потврдува потребата од воведување на антикорупциски 

содржини во едукативните курикулуми на училиштата.  

 Евидентно од резултатите од анализата на спроведениот прашалник се 

утврдува потребата од дополнителни активности и со наставниот кадар 

како дел од образовниот систем и лица кои се во директна корелација 

со знаењата и перцепцијата на учениците за корупцијата.  

Имено, наставниот кадар е првиот филтер преку кој учениците можат 

да научат за превенцијата од корупцијата, нејзините појавни облици и 

воедно, однесувањето на наставниот кадар е тој кој има директно 

влијание врз свесноста на младите генерации за однесување со 

интегритет. Затоа, сметаме дека е од огромна важност, покрај 

континуираните напори на ДКСК за едукација на учениците во делот на 

антикорупциски политики, во оваа рамка на процес на едукација да се 

даде посебно место и да се акцентира потребата за работа со 

наставниот кадар, како генератор на ризици од корупција во 

образовните институции, се со цел да се изгради личен, а потоа и 

институционален интегритет на највисоко ниво. 

 


